
LETSOGO LA MOJA LA MOLETE WA MOLELO

(129)

Morago ga pono e ya ntlha, Morena Jesu le nna re ne ra ya ntlheng e sele ya molete wa molelo. Morena Jesu a re, ‘‘dilo tse o di bonang tse, ke tsa metlheng ya bofelo ya nako.’’ Pono e nngwe ya tlhagelela pele ga me.

‘‘Re mo letsogong la moja la molete wa molelo,’’ ga bua Morena Jesu.

Re ne ra tlhatlhoga ka thabana ya mmu o o omileng. Ga re le godimo thabaneng, ke ne ka lebelela kwa tlase, ka bona noka ya metsi a a tsokotsegang. Go ne go sena dikhuti tsa molelo, madimone kgona le yone mewa ya bosula, e le fela noka e e elelang magareng a di ntshi tsa noka tse di sa bonaleng. Dintshi tsa noka di ne di fitlhegile mo lefifing. Morena Jesu le nna re ne ra tsamela gaufi le noka, ka kgona go bona fa e tletse ka madi le molelo.

Ga le lebelela ka tlhwaelo, ka bona fa go nale mewa ya batho ba bantsi, e bofilwe ka dikeetane tse di tswang go yo mongwe go ya go bofa yoo latelang, fela jalo. Bokete jwa keetane bo ne bo ba fekeetsa, fa gogegela kwa tlase ga noka ya molelo. 

(130)
Mewa e e mo moleteng wa  molelo e ne e le mo molelong wa molete. Ka bona gape gore e mo sebopegong sa mmele wa masapo yo o nang le mowa o e keteng mouwane o o mosetlha. 

Ka botsa Morena ka re, ‘‘ke eng seno?’’

‘‘Ba ke mewa ya bao ba ba neng ba sa dumele le ba ba neng ba itshekologile, ba dira tse di leng kgatlhanong le Modimo. Ba e ne e le ratati ba mebele ya bone go feta go rata Modimo. E ne e le banna ba ba neng ba ratana le banna ba bangwe le basadi ba ba neng ba ratana le basadi ba bangwe, ba ebileng ba ne ba gana go ipobola sebe se, ba sokologe gore ba tle ba pholoswe go tswa sebeng sa bone. Ba ne ba rata botshelo jwa bone jwa sebe, go sena ko ba mpayang teng, le pholoso ya me ba e belahela.

Ka ne ka ema gaufi le Morena Jesu ka lebelela mo teng ga noka e ya molelo. Molelo wa simolola go rora jaaka wa magala a a tswaletsweng, o tsamaya o fisa tsotlhe mo tseleng ya one. Gaufinyana ke fa o setse o tletse ka karolo yotlhe ya letsogo la moja, la molete wa molelo. 

Molelo o, o ne wa atamela go fitlha sekgala sa go ka nna maotonya a le mmalwa go tswa go rona, fela wa se re ame. Noka e ne e fisa sengwe le sengwe tseleng ya yone. Fa ke leba sefatlhego sa Morena Jesu, se ne se bontsha tlhoafalo le bopelonolo. O ne o kgona go bona go kwadilwe mo sefatlhegong sa gaagwe fa a santse a rata e bile a utlwela mewa e e latlhegileng e, botlhoko. Ka simolola go lela, ke utlwile ka lefelo le la pogisego, le go tswelela go le boima go nna. 

Ka boa ka leba gape mewa e e mo molelong. Ba ne ba hibitse ka molelo, le masapo a bone a ntshofaditswe ke go sha. 

(131)

Ka utlwa mewa ya bone e lela ka maikwatlhao le kutlobotlhoko, ba tlhoafetse.

Morena a bua a re, ‘‘Se ke pogiso ya bone. Keetane ka keetane ba golagantswe mmogo. Ba, ba ne ba galetse thata ka lerato le e seng lone mebele ya ba bong jwa go tshwana le bone, banna le banna, basadi le basadi, ba dira maila ka go dira se e seng sa tlhago. Ba ne ba gogela basimane le basetsana ba bantsi ba ba nnye go dira ditiro tsa sebe. Ka nako eo ba ne ba ibitsa lerato, fela phelelong ya nna sebe le loso. 

‘‘Ke a itse gore ba le bantsi ba basimane le basetsana, banna le basadi, ba ne ba pateleditswe go dira ditiro tse di ferosang sebete tsa masula tse-ke a itse, mme se sebe ga se se ke tla ba atlholelang sone. Fela, gopolang seno,’’ ga bua Morena Jesu, ‘‘ke itse tsotlhe, le motho yoo dirileng gore baswa bano ba dire dibe tse ba tla bona kwatlhao e e tseneletseng. Ke tlile go atlhola ka tsela ya tlhamalalo ya boModimo. Go modiradibe, ke bua ke re, ‘sokologa, mme ke tla go itshwarela. Mpitse, ke tla go utlwa.’

‘‘Makgetlho le makgetlho ka ne ka bitsa mewa e ke e kopa go sokologa le go tla go nna. Ke ne ke ikaeletse go ba itshwarela le go ba tlhatswa, ke ba phepafatsa: mme tota ka Leina la me ba ka bo ba gololesegile go tswa sebeng se. Fela ba pala, ba gana go ntheetsa. Ba ne ba lateletse lerato la go galela mebele ya batho ba bong ba bone go feta lerato la Modimo o o phelang. Ka ke le boitshepo, lo tshwanetse go nna boitshep. Se tshware seo se se sa itshekang se se leswe matlhong a Modimo, mme ke tla lo amogela,’’ ga bua Morena.

(132)

Ke ne ka utlwa ke lwala fa ke lebile mewa e e mo nokeng ya molelo. 

‘‘Ga fela ba kabo ba sale ba retogela go nna pele go nna thari.’’ Morena Jesu a tswelela go bua. ‘‘Madi a me a tshololetswe gore botlhe ba kgone go tla go nna. Ke neetse ka bophelo jwa me gore le badiradibe ba ba dirileng maleo a a tsitsibanyang mmele ba kgone go bona bophelo.’’

Matshuti-tshuti a mewa ya batho a ne a feta nokeng ya kgabo ya molelo. Ba ne ba nnetse go feta godimo le kwa tlase ga makhubu a molelo, ba thutha molelong, go se mokgwa wa go ka tswa molelong. Ke ne ke reeditse dilelo tsa bone tsa maikwatlhao ga noka e ya madi e elela go feta mo pele ga rona. 

Re ne ra tsamaya ka tselana e e neng e le mo thoko ga noka. Mo thabaneng fa pele ga rona go ne go ntse mosadi wa mmele o mogolo. O ne a thetheekela go ya ko morago le ko pele, e kete o tlhapetswe. Go ne go kwadilwe ‘‘Babilone wa sephiri, /wa go sa itsege,’’ mo go ene. 
Ka tla ka itse ka motlha oo gore motlhodi wa masula a a ferosang dibete a a sa rategeng mo lefatsheng o tswa moleteng wa molelo. Go ne go tswa mowa wa bosula, o o maatla go tswa go ene. Ke ne ke bona matshuti-tshuti, merafe le batho ba dipuo tse di fapaaneng ba le tlase ga gaagwe. O ne a nale ditlhogo tse supa le dinaka tse lesome. Go ene go ne go le madi a baporofeta, badumedi le botlhe ba ba bolailweng mo lefatsheng. 
‘‘Tswang lo ikgaoganyeng le ene. Ka nako e e mo lebileng o tlile go fedisiwa,’’ ga bua Morena.

(133)

Ra tsamaya go feta mosadi yoo bosula yo wa dinaka mo tlhogong ya gaagwe. Tsotlhe tsa tshimolola go fifala. Morena Jesu a nna ene lebone fela moo. Re ne ra tsamaya go fitlha re le letlhakoreng la thabana e ngwe. Go tswa kgakala ke ne ke bona kgabo tse di fisang mo moyeng. Ga nna mogote o o imelang mo moyeng. 
Re ne ra potologa thabana e, ra fitlha mo go leng kgoro e kgolo e na le diphatlha tse di segilweng go yone. E ne e ageletswe mo letlhakoreng la thabana e. Go ne go le keetane e kgolo mo kgorong, kgabo ya molelo e tuka morago ga yona. Kgoro e ne e tswetswe ka dilotlo tse di kima. Ka ipotsa gore gotlhe go go kaya eng.

Ka ponyo ya leitlho, ga tlhagelela sebopego se sefitshwana sa monna a apere kobo e e lefitshwana e e telele, mo kgorong. Sefatlhego sa gaagwe se ne se bonala se tsofetse e bile se lapile mo go maswe. Letlalo la sefatlhego le ne le gogegile thata mo masapong a tlhogo. O ne e kete o dingwaga tse di sekete ka bogolo. 

Morena Jesu a re, ‘‘morago ga kgoro e ke mogorogoro o o senang koo felelang teng. Lefoko la me le boammaaruri.’’

Kgabo ya molelo morago ga kgoro e ne ya gola go ya godimo, go fitlha kgoro e kobegela go ya kwa ntle ka ntlha ya maatla a mogote. 

‘‘Morena wa tlhwatlhwa, ke tlile go itumela tsatsi leo satane a latlhelwang mogorogorong o o se nang koo felelang teng, le dilo tsotlhe tsa bosula di emisa nakwana,’’ ga bua nna.

(134)

Morena  Jesu a nkaraba a re, ‘‘etla, utlwa se Mowa o se rayang dikereke. Bofelelo bo gaufi, bo atametse, mme ke bitsa badiradibe go sokologa, ba tle ba pholoswe. Leba gone jaanong.’’

Re ne re eme lebaleng, ke nale Morena mo Moweng. Ke ne ka leba, ka bona pono e e bulegileng. Mo ponong e ke ne ke bona noga e kgolo e e shakgetseng e betsa mo moyeng ka mogatla wa yone o mogolo. Ke ne ke lebile fa noga e kgolo e ya semowa e tsamaya ka maatla a a tshabegang.

Ke bo ke bona e ya letsogong la moja la molete wa molelo, e ya go ema gone. Ke ne ke itse ga e sa kgone go otla lefatshe go fitlha Lefoko la Modimo le re jalo, gore le kgone go netefadiwa. 

Ke ne ka bona molelo le mosi di tlhatlhoga go tswa lefatsheng, ka bona le mouwane o o sa tlwaelegang o o makatsang o ipopa godimo ga lefatshe. Ka bona diphatshwana tsa bontsho di nna teng fano le fale. Dinaka tsa simolola go gola mo tlhogong ya noga e kgolo e e tenegileng eno. Tsa gola go fitlha di aparela lefatshe ka bophara. Satane o ne a naya noga e kgolo e e tenegileng ditaelo go di dira. Go ne go le mewa ya bosula le bodiabolo. Ke be ke bona noga e kgolo e e shakgetseng e ya bosula, e tswa mo letsogong la moja la molwete wa molelo e fitlha lefatsheng, koo ya tsena ka go betsa lefatshe ka maatla a magolo, e utlwisa botlhoko le go bolaya batho ba le bantsi. 

Morena Jesu a re, ‘‘se ke se se tlileng go direga ka motlha wa bofelo. Tlhatlhogela go ya pele.’’

(135)

Mmadi wa buka e, ga ele gore o dira sengwe sa dibe tse ke kwadileng ka tsone, tlogela go leofa tsweetswee, o bitse Leina la Morena Jesu gore a tle, a go pholose dibeng tsa gago. Se itlogelele gore o be o fitlhe moleteng wa molelo. Bitsa Morena a sa ntse a le gaufi le wena. O tla go utlwa a go pholose. Mang kapa mang yoo bitsang leina la Morena o tla bona pholoso.  
